
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 20-Ի N 1510-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ)
	1. Ֆինանսների նախարարություն
	30.12.2021

	
	N 01/11-4/21674-2021

	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	2․ Փրկարար ծառայություն
	30.12.2021

	
	N 02/11.5.3/7360-2021

	2021 թվականի դեկտեմբերի 15-ի թիվ 02/04.1/6958-2021 ելից գրությամբ Վարչապետի աշխատակազմի քաղաքացիական ծառայության գրասենյակ արդեն իսկ ներկայացվել է Արտակարգ իրավիճակների նախարարության փրկարար ծառայության դիրքորոշումը՝ փրկարարական ծառայողների կատարողականի գնահատման վերաբերյալ
2021 թվականի դեկտեմբերի 15-ի թիվ 02/04.1/6958-2021 գրության մեջ նշվում է հետևյալը․
Ըստ Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման, կատարողականների գնահատումն իրականացվում է աշխատանքային ծրագրերի կազմման և կատարողականների գնահատման էլեկտրոնային փաստաթղթաշրջանառության համակարգով:
Այս համատեքստում, որպես առկա խնդիր, հարկ է արձանագրել, որ փրկարարական ծառայության, որպես պետական ծառայության առանձին տեսակի, կատարողականի գնահատումը գործնականում կարող է հանգեցնել դժվարությունների, նույնիսկ՝ անհնարինության: Ընդ որում, գրասենյակային գործառույթներ իրականացնում են փրկարարական ծառայողների շուրջ 10-20 տոկոսը: Ինչ սկզբունքով պետք է իրականացվի հրշեջ-փրկարարների և քաղաքացիական պաշտպանության ստորաբաժանումների ծառայողների կատարողականի գնահատումը, որոնց գործառույթներն են՝ քաղաքացիական պաշտպանության միջոցառումների իրականացումը, հրդեհաշիջումը, վթարափրկարարական, ջրափրկարարական, անհետաձգելի վթարավերականգնողական աշխատանքները և այլն: Նշված գործառույթները հնարավոր չէ ընդգրկել աշխատանքային ծրագրերում, այնուհետև՝ մուտքագրել էլեկտրոնային համակարգ և դրանց արդյունքներով գնահատել կատարողականը:
Բացի այդ, գործնականում հնարավոր են դեպքեր, երբ հրշեջ-փրկարարները, ելնելով հանրապետության տարբեր մարզերի (բնակավայրերի) բնակլիմայական պայմաններից, ամսվա կամ տարվա կտրվածքով արձագանքեն շատ ավելի արտակարգ դեպքերի, իսկ մեկ այլ բնակավայրում տեղակայված հրշեջ-փրկարարական ստորաբաժանումները նույն ամսվա կամ տարվա կտրվածքով արձագանքեն ավելի քիչ արտակարգ դեպքերի կամ ընդհանրապես տվյալ բնակավայրում արտակարգ իրավիճակներ չարձանագրվեն:
Կարելի է ներկայացնել նմանատիպ բազմաբնույթ և բազմաթիվ օրինակներ, ինչը խոչընդոտում և, դեռ ավելին, անհնարին է դարձնում փրկարարական ծառայողների կատարողականի գնահատումը:
Այսինքն, փրկարարական ծառայողների մոտ 80-90 տոկոսի աշխատանքային գործունեությունը չի կարող պլանավորվել աշխատանքային ծրագրերով, մուտքագրվել էլեկտրոնային փաստաթղթաշրջանառության համակարգ, այնուհետև՝ գնահատվել, քանի որ նրանց աշխատանքային գործունեությունը բխում է ոչ թե նախապես պլանավորված և կազմված աշխատանքային ծրագերից, այլ արտակարգ իրավիճակներին արձագանքման անհրաժեշտությունից:
Հարկ է հավելել նաև, որ Փրկարար ծառայությունում դեռևս ներդրված չէ աշխատանքային ծրագրերի կազմման և կատարողականների գնահատման համակարգ:
Հաշվի առնելով վերագրյալը և հիմք ընդունելով «Քաղաքացիական ծառայության մասին» օրենքի այն նորմը, համաձայն որի՝ կատարողականի գնահատման կարգը սահմանում է Կառավարությունը՝ հաշվի առնելով համապատասխան մարմինների առանձնահատկությունները, Արտակարգ իրավիճակների նախարարությունն իրատեսական է համարում փրկարարական ծառայողների կատարողականի գնահատումը միայն փաստացի կատարված տարեկան աշխատանքի վերաբերյալ հաշվետվությունների գնահատման եղանակով:
Վերը շարադրված փաստական հանգամանքներից ելնելով, խնդրահարույց է նաև փրկարարական ծառայողի տարեկան կատարողականի գնահատմանը զուգընթաց իրականացված վերապատրաստման կարիքների գնահատման հիմքով կազմված փրկարարական ծառայողի անհատական ծրագրի հիման վրա վերապատրաստման իրականացումը:
	Չի ընդունվել։
Մինչև 2022 թվականի հունվարի 1-ը գարծող «Փրկարար ծառայության մասին» օրենքի 33-րդ հոդվածը սահմանում էր փրկարար ծառայողի ատեստավորման կարգը և պայմանները, որի համաձայն՝ յուրաքանչյուր տարի ատեստավորման ենթակա էր փրկարար ծառայողների առնվազն 1/3-ը։
«Փրկարար ծառայության մասին» օրենքում փոփոխություններ և լրացումներ կատարելու մասին» 2020 թվականի հունվարի 21-ի ՀՕ-19-Ն օրենքով 33-րդ հոդվածը շարադրվել է նոր խմբագրությամբ, որով նախատեսվում է, որ փրկարարական ծառայողի կատարողականի գնահատման հետ կապված հարաբերությունները կարգավորվում են «Քաղաքացիական ծառայության մասին» օրենքով: Ընդ որում, քաղաքացիական ծառայության համակարգում ևս կատարողականի գնահատման համակարգը ներդրվել է ատեստավորման գործընթացի փոխարեն։ 
Վերոնշյալ օրենքի փոփոխությունից ենթադրվում է, որ ինչպես քաղաքացիական ծառայողների, այնպես էլ փրկարար ծառայողների կատարողականի գնահատման կարգը պետք է  սահմանվի Կառավարության 2011 թվականի հոկտեմբերի 20-ի  1510-Ն որոշմամբ։
Հաշվի առնելով գրությամբ ներկայացված փրկարար ծառայողների գործառութային առանձնահատկությունները՝ Քաղաքացիական ծառայության գրասենյակը մշակել է «Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ լրացումներ և փոփոխություններ կատարելու մասին» կառավարության որոշման նախագիծը (այսուհետ՝ Նախագիծ), որով կատարողականի գնահատման առանձնահատուկ կարգավորումներ են նախատեսվում փրկարար ծառայողների համար։  
Գրության մեջ որպես խնդիր է նշվում մասնավորապես այն հանգամանքը, որ գրասենյակային գործառույթներ իրականացնում են փրկարարական ծառայողների շուրջ 10-20 տոկոսը (․․․): 
Վերոնշյալ խնդրի հետ կապված՝ պետք է նշել, որ կատարողականի գնահատումը կառավարման գործընթաց է, որը նվիրված է քաղաքացիական ծառայողի կամ պետական ծառայողի մասնագիտական գործունեության քանակական և (կամ) որակական գնահատմանը, ինչպես նաև մասնագիտական փորձի միջոցով ձեռք բերված կոմպետենցիաների գնահատմանը։ Այսինքն, կատարողականի գնահատումը նպատակ է հետապնդում սահմանել ծառայողի կողմից իրականացման ենթական աշխատանքի այն ցանկալի մակարդակը, որը պետք է ապահովի լավագույն արդյունք։ Ուստի թե՜ գրասենյակաին գործառույթներ իրականացնող, թե՜ քաղաքացիական պաշտպանության միջոցառումներ իրականացնող, հրդեհաշիջման, վթարափրկարարական, ջրափրկարարական, անհետաձգելի վթարավերականգնողական աշխատանքներ իրականացնող ծառայողների կատարողականների գնահատման համար անհրաժեշտ է սահմանել ցուցիչներ, որոնք կբացահայտեն կատարված աշխատանքի որակը։
Վերոգրյալով պայմանավորված՝ ներկայացված դիտարկումները խնդրահարույց չենք համարում։ Միաժամանակ, գտնում ենք, որ կատարողականի գնահատման արդյունքում վերհանված խնդիրները կարող են ապահովել ծառայողների մասնագիտական հմտությունների թիրախավորված զարգացումը։


	3․ Քրեակատարողական ծառայություն
	30.12.2021

	
	N /32.1/44244-2021

	Ուսումնասիրության արդյունքներով ներկայացվում են Նախագծի վերաբերյալ հետևյալ նկատառումները․
 «Օպերատիվ-հետախուզական գործունեության մասին» օրենքի 8-րդ հոդվածի 1-ին մասի 5-րդ կետի համաձայն՝ 
«1.օրենքով իրենց վերապահված լիազորությունների շրջանակներում օպերատիվ-հետախուզական գործունեություն իրականացնելու իրավունք ունեն`
(…)
5) քրեակատարողական ծառայությունը` միայն քրեակատարողական հիմնարկներում. (…)»:
Նույն օրենքի 8-րդ հոդվածի 2-րդ մասի համաձայն՝
«2. Սույն հոդվածի 1-ին մասով նախատեսված մարմիններն իրենց կառուցվածքում պետք է ունենան համապատասխան ստորաբաժանումներ, որոնց վրա է դրված օպերատիվ-հետախուզական միջոցառումների իրականացումը: (…)»։
Հարկ է նշել, որ Քրեակատարողական ծառայության կենտրոնական մարմնի և քրեակատարողական հիմնարկների օպերատիվ ստորաբաժանումների ծառայողները իրենց աշխատանքային գործունեության ընթացքում իրականացնում են իրենց բնույթով գաղտնի գորածառույթներ և առնչվում են ծառայողական ու պետական գաղտնիք պարունակող փաստաթղթերի, ուստի նշված ստորաբաժանումների ծառայողների կատարողականի գնահատումը Նախագծով առաջարկվող «Ձև N 8»-ով սահմանված չափանիշներով ներկայացնելը խնդրահարույց է։ 
Բացի այդ, Քրեակատարողական ծառայության կենտրոնական մարմնի, ինչպես նաև քրեակատարողական հիմնարկների օպերատիվ ստորաբաժանումների ծառայողների վերապատրաստման գործընթացն ու ծրագրերը «Պետական և ծառայողական գաղտնիքի մասին» Հայաստանի Հանրապետության օրենքի ուժով համարվում են գաղտնի և հույժ գաղտնի տեղեկություններ և փաստաթղթեր, հետևաբար օպերատիվ ստորաբաժանումների, ինչպես նաև ծառայողական և պետական գաղտնիք պարունակող այլ փաստաթղթերին առնչվող քրեակատարողական այլ  ծառայողների աշխատանքի կատարողականի գնահատականն ընդունող, ինչպես նաև վերապատրաստման դասընթացները վարող մասնագետները (նաև դասախոսները) պետք է ունենան համապատասխան տեղեկություններին առնչվելու թույլտվություն, ինչը «Քաղաքացիական ծառայության մասին» Հայաստանի Հանրապետության օրենքի, ինչպես նաև Հայաստանի Հանրապետության կառավարության 2011 թվականի հոկտեմբերի 20–ի թիվ 1510-Ն որոշմամբ սահմանված կարգավորումներով հնարավոր չէ իրականացնել:
Այս առումով հարկ է նշել նաև, որ ՀՀ արդարադատության նախարարության կողմից դեռևս 2021 թվականի դեկտեմբերի 23-ին (Մ /12.2/43109-2021) շրջանառության մեջ է դրվել  «Քրեակատարողական ծառայության մասին» օրենքում փոփոխություն կատարելու մասին նախագիծ, որի հիմնավորումներում ի թիվս այլոց, դիրքորոշում է հայտնվել, որ՝ «(․․․) առանձնահատուկ իրավական կարգավորման պետք է ենթարկվի նաև «Քաղաքացիական ծառայության մասին» Հայաստանի Հանրապետության օրենքի 44-րդ հոդվածի 4-րդ մասով սահմանված պաշտոններում քրեակատարողական ծառայության այնպիսի հարաբերություններ, ինչպիսիք են ծառայողների վերապատրաստումն ու աշխատանքի կատարողականի գնահատականը»։
Հիմք ընդունելով վերոգրյալը՝ առաջարկվում է օրենսդրական փոփոխությունների արդյունքում «Քաղաքացիական ծառայության մասին» Հայաստանի Հանրապետության օրենքի 44–րդ հոդվածի 4–րդ մասով սահմանված Հայաստանի Հանրապետության արդարադատության նախարարության քրեակատարողական հիմնարկների, ինչպես նաև Հայաստանի Հանրապետության արդարադատության նախարարության քրեակատարողական ծառայության կենտրոնական մարմնի համապատասխան ստորաբաժանումների պաշտոններում պետական ծառայություն իրականացնող քրեակատարողական ծառայողների աշխատանքի կատարողականի գնահատման իրավահարաբերությունների վերաբերյալ սահմանել «Քաղաքացիական ծառայության մասին» Հայաստանի Հանրապետության օրենքի տրամաբանությունից բխող, բայց, միևնույն ժամանակ, ծառայության առանձնահատկությունները հաշվի առնող առանձին կարգավորումներ:

	Ընդունվել է ի գիտություն։
Նախագծի N 1 հավելվածով սահմանվում են քրեակատարողական ծառայողների և փրկարարական ծառայողների կատարողականի գնահատման առանձնահատկությունները։ Ինչ վերաբերում է գաղտնի գործառույթներ իրականացնող և ծառայողական և պետական գաղտնիք պարունակող փաստաթղթերի հետ առնչվող քրեակատարողական ծառայողների կատարողականի գնահատմանը, ապա պետք է նշել, որ «Քաղաքացիական ծառայության մասին» օրենքի 15-րդ հոդվածի 1-ին մասը սահմանում է, որ պետական և ծառայողական գաղտնիք պարունակող տեղեկությունների հետ առնչվող քաղաքացիական ծառայության պաշտոններ զբաղեցնող անձանց պաշտոնի նշանակման, վերապատրաստման, կատարողականի գնահատման, ծառայողական քննությունների հետ կապված առանձնահատկությունները և քաղաքացիական ծառայության այդ պաշտոնների ցանկը հաստատում է համակարգող փոխվարչապետը (2018 թվականի նոյեմբերի 5-ի N 270-Ն որոշում)՝ համապատասխան մարմնի ղեկավարի առաջարկությամբ՝ համաձայնեցնելով ազգային անվտանգության լիազոր մարմնի ղեկավարի հետ: Ուստի գաղտնի գործառույթներ իրականացնող և ծառայողական և պետական գաղտնիք պարունակող փաստաթղթերի հետ առնչվող քրեակատարողական ծառայողների կատարողականի գնահատումը չի նախատեսվում կարգավորել Կառավարության 2011 թվականի հոկտեմբերի 20-ի N 1510-Ն որոշմամբ և սույն նախագծով։ 

	4․ Հարկադիր կատարումն ապահովող ծառայություն
	10.01.2022

	
	N 01/13/366-2022

	Հարկադիր կատարումն ապահովող ծառայությունը (այսուհետ՝ Ծառայություն) ուսումնասիրել է Վարչապետի աշխատակազմի Քաղաքացիական ծառայության գրասենյակի կողմից ներկայացված «ՀՀ կառավարության 20.10.2011 թ. թիվ 1510-Ն որոշման մեջ լրացումներ և փոփոխություններ կատարելու մասին» Կառավարության որոշման նախագիծը (այսուհետ՝ Նախագիծ): Նախագծի կապակցությամբ հայտնում ենք, որ դրանում բավականաչափ արտացոլված չեն Ծառայության գործառութային առանձնահատկությունները, ինչի արդյունքում Նախագծի հետագա կիրարկումը կարող է առաջացնել խնդիրներ:
Հաշվի առնելով վերոգրյալը և նպատակ ունենալով կանոնակարգել հարկադիր կատարողների կատարողականի գնահատականի հետ կապված իրավահարաբերությունները՝ Ձեզ է ուղարկվում «ՀՀ կառավարության 20.10.2011 թ. թիվ 1510-Ն որոշման մեջ լրացումներ և փոփոխություններ կատարելու մասին» Կառավարության որոշման նախագիծը՝ կատարված փոփոխությունների արտացոլումով:
	Ընդունվել է։
Հարկադիր կատարումն ապահովող ծառայության կողմից ներկայացված առաջարկությունները աշխատանքային կարգով ևս մեկ անգամ քննարկվել է Ծառայության ներկայացուցիչների հետ և ներառվել են Նախագծում։  



	5․ Արդարադատության նախարարություն
	24.02.2022

	
	N 01/27.1/7846-2022

	1. Նախագծի 1-ին կետի 1-ին ենթակետում անհրաժեշտ է Նախագծի 1-ին կետի 3-րդ ենթակետով լրացվող 1.4-րդ կետի կարգավորմանը համապատասխան լրացում կատարել, ինչպես նաև լրացնել պարգևատրման կարգի հետ կապված դրույթներ՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:











2. Նախագծի 2-րդ կետով սահմանվում է, որ 2022 թվականի համար աշխատանքային ծրագիրը  հաստատվում է մինչև 2022 թվականի փետրվարի 15-ը։ Առաջարկում ենք ժամկետը վերանայել և սահմանել մինչև 2022 թվականի մարտի վերջ՝ հնարավորություն ընձեռելով կազմել և հաստատել անհրաժեշտ ծրագրերը։
3. Նախագծով հաստատվող հավելված 1-ի (այսուհետ՝ Հավելված) վերևի աջ անկյունում «2021» թիվն անհրաժեշտ է փոխարինել «2022» թվով:
4. Հավելվածի վերնագիրն ու 1-ին կետն անհրաժեշտ է համապատասխանեցնել Նախագծի 1-ին կետի 3-րդ ենթակետով լրացվող 1.3-րդ կետի կարգավորմանը:
Նույն դիտողությունը վերաբերում է նաև Հավելված 2-ի վերնագրին:
5. Հավելվածի 3-րդ կետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և շաղկապը»՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
Նույն դիտողությունը վերաբերում է նաև Հավելվածի 8-րդ կետին և Հավելված 2-ին:
6. Հավելվածի 7-րդ կետում «կիսամյակի վերջին օրվան հաջորդող առաջին աշխատանքային օրը» ձևակերպման փոխարեն առաջարկում ենք գործընթացը կազմակերպել կիսամյակի վերջին օրվան հաջորդող առաջին 10 աշխատանքային օրվա ընթացքում, քանի որ նշված կարճ ժամանակահատվածը առավելապես հանգեցնելու է ոչ պատշաճ կամ թերություններով կատարողականներ ներկայացնելուն: Ուստի, անհրաժեշտ է որոշակի ժամանակահատված տալ ծառայողներին: 
Միաժամանակ, Հավելվածի 7-րդ կետում «հաստատված կատարողականի գնահատման ցուցիչները» բառերն անհրաժեշտ է փոխարինել «նախատեսված աշխատանքի պատշաճ իրականացման մակարդակը» բառերով:
Սույն դիտողությունը պայմանավորված է այն հանգամանքով, որ Քրեակատարողական ծառայության կենտրոնական մարմնում և քրեակատարողական հիմնարկներում իրականացվում է նաև հերթափոխային ծառայություն, ինչով պայմանավորված էլ հնարավոր չի լինի մեկ աշխատանքային օրվա ընթացքում գնահատել բոլոր ծառայողների կատարողականները:
Ինչ վերաբերում է «հաստատված կատարողականի գնահատման ցուցիչները» բառերը փոխարինելուն, ապա հարկ է նկատի ունենալ, որ աշխատանքային ծրագրերում նշվում է աշխատանքների ամբողջական կատարումը, իսկ աշխատողի աշխատանքի պատշաճ իրականացման գնահատումն ամեն դեպքում իրականացվելու է ղեկավարի կողմից, ուստի առավել նպատակահարմար է ցուցիչների փոխարեն միանգամից համապատասխան միավորների կիրառումը, ինչը նաև հնարավորություն կտա մինչև 100 միավորի սահմաններում ավելի մեծ ընտրություն կատարել:
Այս դիտողության համատեքստում անհրաժեշտ է հանել Հավելվածի 8-րդ և 9-րդ կետերով նախատեսված կարգավորումները, իսկ Ձև N 8-ում՝ «Կատարողականի գնահատման ցուցիչը» սյունակը: 
7. Հավելվածի 10-րդ կետն անհրաժեշտ է շարադրել հետևյալ խմբագրությամբ՝
«10. Կատարողականը գնահատվում է 60-100 միավորի սահմաններում: 90-100 միավորը համարվում է գերազանց արդյունք, 75-89 միավորը լավ արդյունք, 60-74 միավորը՝ բավարար արդյունք, 60 միավորից ցածր՝ անբավարար արդյունք, այսինքն՝ ծառայողը չի համապատասխանում իր զբաղեցրած պաշտոնին։»:
Առաջարկվող փոփոխությամբ քրեակատարողական ծառայությունում քրեակատարողական ծառայողների և քաղաքացիական ծառայողների կատարողականները կարող են գնահատվել նույն միավորներով՝ հաշվի առնելով այն հանգամանքը, որ քաղաքացիական և քրեակատարողական ծառայությունները հանրային ծառայության տարատեսակներ են:
8. Նախագծով հաստատվող հավելված 2-ի (այսուհետ՝ Հավելված) 5-րդ կետով սահմանվում է՝ «Աշխատանքի նոր ընդունված հարկադիր կատարողի աշխատանքային ծրագիրը հաստատվում է 10 աշխատանքային օրվա ընթացքում։»։
Հարկ է նշել, որ ըստ Նախագծի՝ աշխատանքային ծրագիր սահմանվելու է ամբողջ ստորաբաժանման համար, ուստի նոր ընդունված հարկադիր կատարողի համար աշխատանքային ծրագիր սահմանելու անհրաժեշտությունը բացակայում է, քանի որ վերջինս ևս առաջնորդվելու է արդեն իսկ հաստատված ծրագրով։
9. Հավելվածի 8-րդ կետով նախատեսվում է, որ եթե հարկադիր կատարողի կատարողականի գնահատականը 75 միավորից ցածր է, վերջինս չի համապատասխանում իր զբաղեցրած պաշտոնին։
Այնինչ, նման մոտեցումն առնվազն արդարացված չէ, քանի որ հարկադիր կատարողի աշխատանքի արդյունքը ոչ բոլոր դեպքերում է պայմանավորված վերջինիս աշխատանքի որակից։
Մասնավորապես,  չպետք է բացառել, որ հաշվետու ժամանակահատվածում բազմաթիվ օբյեկտիվ պատճառներով (պարտապանի սոցիալական դրություն, կատարման ենթակա ակտերի ցածր թվաքանակ, և այլն) պայմանավորված տվյալ հարկադիր կատարողին մակագրված կատարման ենթակա ակտերը պատշաճ չկատարվեն, ըստ այդմ էլ, կատարողականը, գնահատականի 75 միավորից ցածր լինելու պատճառով, վերջինս ազատվի զբաղեցրած պաշտոնից։  Նման իրավիճակները բացառելու համար առաջարկում ենք Նախագծից հանել «այսինքն՝ ծառայողը չի համապատասխանում իր զբաղեցրած պաշտոնին։» բառերը և փոխարենը սահմանել․
«Երկու կիսամյակների կատարողականի գնահատականը 75 միավորից ցածր լինելու դեպքում պաշտոնի նշանակելու իրավասություն ունեցող անձի կողմից քննարկվում է ծառայողի համապատասխանությունը իր զբաղեցրած պաշտոնին։»։
Միաժամանակ, հարկ ենք համարում նշել, որ կատարողականի գնահատման նախատեսված շեմերը ոչ տրամաբանական են: Ի՞նչ սկզբունքով է 75-ն ընտրվել ամենացածր միավորը: Բացի այդ, Նախագծով առաջարկվող «գերազանց», «լավ», «բավարար» և «անբավարար» արդյունքները ինչպիսի՞ դրական և բացասական հետևանքներ են առաջացնելու քրեակատարողական ծառայողների համար: Մասնավորապես՝ հարկ է նշել, որ մշակվել է «Քրեակատարողական ծառայության մասին» օրենքում փոփոխություններ կատարելու մասին» օրենքի նախագիծ (այսուհետ՝ ՔԾ նախագիծ), համաձայն որի՝ քրեակատարողական ծառայողները, անկախ գնահատման արդյունքից, պարտադիր վերապատրաստվելու են 3 տարին մեկ անգամ: Եթե անբավարար արդյունքի դեպքում ևս քրեակատարողական ծառայողը պարտադիր վերապատրաստվելու է, ապա ՔԾ նախագծով, վերապատրաստումների կարգը համապատասխան նախարարի կողմից սահմանելու պարագայում, անհրաժեշտ է որոշակի առանձնահատկություններ սահմանել նշված իրավահարաբերությունների առնչությամբ:
Հարկ է նշել նաև, որ Նախագծում տրված ձևակերպումից հստակ չէ, թե գնահատման ցուցիչը ի՞նչ ձևով է արտացոլվելու աշխատանքային ծրագրում: Այն ենթադրում է ակնկալվող արդյունքի վերաբերյալ շարադրա՞նք, թե՞ միավորների մատնանշում:
10. Հավելվածի 11-րդ կետում անհրաժեշտ է շտկել ենթակետերի համարակալումը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջը, այն է՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Այս համատեքստում անհրաժեշտ է համապատասխան փոփոխություն կատարել նաև Հավելվածի 12-րդ կետում:

11. Հավելվածի 11-րդ կետի բ. ենթակետում «ընթացք» բառն անհրաժեշտ է փոխարինել «ընթացքում» բառով:


12. Հավելվածով նախատեսվող Ձև N 8-ի կարգավորման «փոփոխություններ» դաշտը հստակեցման կարիք ունի: Մասնավորապես՝ ընկալելի չէ, թե այն երբ է լրացվում, որ փոփոխություններն են արտացոլվում դրանցում, ինչ սկզբունքով: Բացի այդ, Նախագծից պարզ չէ՝ այն թղթային տարբերակո՞վ է լրացվելու և ներկայացվելու գնահատման, թե՞ էլեկտրոնային:

13. Նախագծով կարգավորված չեն այն դեպքերը, երբ անձը քրեակատարողական համակարգ է ընդունվում կիսամյակի կեսից կամ երկու ամիս եթե աշխատել է մի հիմնարկությունում, իսկ 4 ամիս՝ այլ, ի՞նչ սկզբունքով է լրացվելու վերջինիս կատարողականը:
Հարկ է նկատել, որ քաղաքացիական ծառայողների դեպքում այս հարցերը կարգավորված են: Քրեակատարողական ծառայողների դեպքում ևս նշված բացերը կարգավորելու նպատակով առաջարկվում է Նախագծում սահմանել դրույթ, որ այն հարաբերությունները, որոնք կարգավորված չեն Նախագծի հավելվածով, կարգավորվում են ՀՀ կառավարության՝ 2011 թվականի հոկտեմբերի 20-ի «Հայաստանի Հանրապետության պետական իշխանության մարմիններում աշխատանքային ծրագրերի կազմման, էլեկտրոնային փաստաթղթաշրջանառության համակարգ աշխատանքային ծրագրերի մուտքագրման, հաստատման, այդ համակարգով կատարողականների գնահատման և կատարողականների հիման վրա պարգևատրման կարգը հաստատելու մասին» N 1510-Ն որոշման վերաբերելի կետերով:
	1․ Չի ընդունվել։
Նախագծով նախատեսվում է սահմանել հարկադիր կատարողների կատարողականի գնահատման և դրա հիման վրա պարգևատրման կարգը, ինչպես նաև քրեակատարողական ծառայողների և փրկարարական ծառայողների կատարողականի գնահատման կարգը։ 
     Հաշվի առնելով այն, որ Կառավարության 2011 թվականի հոկտեմբերի 20-ի N 1510-Ն որոշման կարգավորումներն արդեն իսկ տարածվում են Հարկադիր կատարումն ապահովող ծառայության վրա, որպես պետական կառավարման համակարգի մարմին, Նախագծի հավելվածով առաջարկվում է սահմանել կատարողականի գնահատման առանձնահատկությունները, իսկ քրեակատարողական ծառայողների և փրկարարական ծառայողների համար նախատեսված է սահմանել միայն կատարողականի գնահատման կարգը, ուստի Նախագծի վերնագրում առաջարկվող փոփոխության անհրաժեշտությունը չկա։


2․ Ընդունվել է։
Նախագծի 2-րդ կետով 2022 թվականի աշխատանքային ծրագրի  հաստատման համար վերջնաժամկետ է սահմանվել 2022 թվականի ապրիլի 30-ը։



3․ Ընդունվել է։
Վրիպակը շտկվել է։

4․ Ընդունվել է։
Նախագծում կատարվել են համապատասխան փոփոխություններ։



5․ Ընդունվել է։
Նախագծի N 1 հավելվածի 3-րդ և 8-րդ կետերում և N 2 հավելվածի 3-րդ կետում «և (կամ)» բառերը փոխարինվել են «և» բառով։







6․ Ընդունվել է մասամբ։
Նախագծի N 1 հավելվածի 7-րդ կետում «կիսամյակի վերջին օրվան հաջորդող առաջին աշխատանքային օրը» բառերը փոխարինվել են «կիսամյակի վերջին օրվան հաջորդող առաջին 10 աշխատանքային օրվա ընթացքում» բառերով։
     Նախագծի N 1 հավելվածի 7-րդ կետի փոփոխության առաջարկը չի ընդունվել, քանի որ գործող օրենսդրությամբ արդեն իսկ սահմանված է և կիրառվում է «կատարողականի գնահատման ցուցիչ» եզրույթը, ուստի հանրային ծառայության օրենսդրության մեջ միատեսակ եզրույթներ սահմանելու և կիրառելու նպատակով Նախագծում առաջարկվել է հիշատակված ձևակերպումը։ Բացի այդ, կատարողականի գնահատման ցուցիչը պետք է բնութագրի ստորաբաժանման նպատակներից և խնդիրներից բխող աշխատանքների պատշաճ իրականացման մակարդակը (ակնկալվող արդյունքը), որն էլ կարող է գնահատվել միավորներով․ տվյալ դեպքում 100 միավորի սահմաններում։



















7․ Չի ընդունվել։
Պետական իշխանության մարմիններում քաղաքացիական ծառայողների կատարողականները գնահատվում են 60-100 միավորի սահմաններում՝ պայմանավորված ստանդարտ շեղման բանաձևի առկայությամբ։ Ինչպես հարկադիր կատարողների, այնպես էլ քրեակատարողական ծառայողների և փրկարարական ծառայողների կատարողականների գնահատման համար ստանդարտ շեղման բանաձև չի կիրառվում, ուստի Նախագծով որպես նվազագույն դրական գնահատական առաջարկվում է 75 միավորը, որը, մեր գնհատմամբ, արտացոլում է միջինից բարձր արդյունքի նվազագույն շեմը։




8․ Չի ընդունվել։
Նախագծի N 2 հավելվածի 4-րդ կետով պահանջվում է սահմանել յուրաքանչյուր հարկադիր կատարողի աշխատանքային ծրագիրը։ Հետևաբար նոր ընդունվող հարկադիր կատարողների համար ևս աշխատանքային ծրագիր հաստատելու անհրաժեշտություն է առաջանում։ Բացի այդ, կատարողականի գնահատման ցուցիչներ պետք է սահմանվեն յուրաքանչյուր աշխատողի համար՝ նրա աշխատանքային ծրագրում։



9․ Ընդունվել է։
Նախագծի N 2 հավելվածի 8-րդ կետը լրացվել է հետևյալ բովանդակությամբ նոր նախադասությամբ․ «Երկու կիսամյակների կատարողականի գնահատականը 75 միավորից ցածր լինելու դեպքում պաշտոնի նշանակելու իրավասություն ունեցող անձի կողմից քննարկվում է ծառայողի համապատասխանությունը իր զբաղեցրած պաշտոնին։»։ Կատարողականի նվազագույն դրական գնահատականի վերաբերյալ հիմնավորումները ներկայացված են 7-րդ կետում։ 
     Ինչ վերաբերում է «գերազանց», «լավ», «բավարար» և «անբավարար» արդյունքների դրական կամ բացասական հետևանքներ առաջացնելու վերաբերյալ դիտարկմանը, ապա Հայաստանի Հանրապետության կառավարության 2021-2026 թվականների գործունեության միջոցառումների ծրագրով 2024 թվականին նախատեսված է կատարողականի գնահատման համակարգի արդիականացման միջոցառումը, որի շրջանակներում լուծումներ կտրվեն նմանօրինակ հարցերին։ Իսկ «Քրեակատարողական ծառայության մասին» օրենքում փոփոխություններ կատարելու մասին» օրենքի նախագծով քրեակատարողական ծառայողների վերապատրաստումներին առնչվող դրույթների վերաբերյալ Քաղաքացիական ծառայության գրասենյակը ներկայացրել է առաջարկություն՝ այն կատարողականի արդյունքների հետ ևս կապելու համար, որը նախարարական պետաիրավական  կոմիտեի նիստում հավանության է արժանացել, որից հետո էլ Քաղաքացիական ծառայության գրասենյակում քրեակատարողական ծառայության ներկայացուցիչների հետ քննարկման արդյունքում ձևավորվել է  համաձայնեցված դիրքորոշում։ 
     Կատարողականի գնահատման ցուցիչների վերաբերյալ պարզաբանումը ներկայացված է 6-րդ կետում:






















10․ Ընդունվել է։
Նախագծի N 2 հավելվածի 11-րդ կետում կատարվել է ենթակետերի համարակալման փոփոխություն։ Համապատասխան փոփոխություն է կատարվել նաև 12-րդ կետում։














11․ Չի ընդունվել։
Առաջարկվող փոփոխությունը չի բխում սահմանված դրույթի համատեքստից։

12․ Ընդունվել է։
Ձև N 8-ից և Ձև N 9-ից հանվել են «փոփոխություններ» տողերը։ 

13․ Ընդունվել է մասամբ։
Նախագծի N 1 հավելվածի 7-րդ կետը լրացվել է հետևյալ բովանդակությամբ նոր նախադասությամբ․ «Այն դեպքում, երբ ծառայողը աշխատանքից ազատվում է մինչև կիսամյակի ավարտը, նրա կատարողականը գնահատվում է աշխատանքից ազատման օրը։ Ընդ որում, մի կիսամյակի ընթացքում նույն մարմնում պաշտոնի փոփոխության դեպքում կատարողականի գնահատումը կատարվում է յուրաքանչյուր պաշտոնում կատարած աշխատանքների համար։»։
     Ինչ վերաբերում է Կառավարության 2011 թվականի հոկտեմբերի 20-ի N 1510-Ն որոշման (այսուհետ՝ Որոշում) դրույթների վերաբերելի կետերին հղում տալու վերաբերյալ Ձեր առաջարկությանը, ապա պետք է նշել, որ Նախագծով նախատեսվել են բոլոր հիմնական դրույթները, որոնք անհրաժեշտ են կատարողականի գնահատման գործընթացը կազմակերպելու համար, իսկ Որոշման հավելվածի՝ աշխատանքային ծրագրերի կազմման և հաստատման գործընթացին վերաբերող դրույթները հատուկ են էլեկտրոնային փաստաթղթաշրջանառության միջոցով աշխատանքների պլանավորմանը, իրականացմանը և գնահատմանը, ուստի չեն կարող կիրառելի լինել քրեակատարողական ծառայողների, փրկարարական ծառայողների և Հարկադիր կատարումն ապահովող ծառայությունում հարկադիր կատարողների համար։











	1. Վարչապետի աշխատակազմի պետաիրավական վարչություն
	06.08.2021

	
	N 02/46.3/25952-2021

	Առաջարկություններ և դիտողություններ չկան։
	Ընդունվել է ի գիտություն։

	2. Վարչապետի աշխատակազմի իրավաբանական վարչություն
	06․08․2021

	
	N 02/46.3/25952-2021

	Նախագծի նախաբանում նշված չէ Սահմանադրության կամ օրենքի այն դրույթը, որը Կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 1-ին մասին, ըստ որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	 Ընդունվել է։
Նախագծով համապատասխան լրացում է կատարվել Կառավարության 2011 թվականի հոկտեմբերի 20-ի N 1510-Ն որոշման նախաբանում։



	3. Վարչապետի աշխատակազմի սոցիալական հարցերի վարչություն
	09․08․2021

	
	N 02/46.3/25952-2021

	Նախագծի կարգավորման առարկան դուրս է վարչության իրավասությունների շրջանակից:
Միաժամանակ տեղեկացնում եմ, որ բացակայում է նախագծի վերաբերյալ հանրային քննարկման տեղեկանքը՝ համաձայն ՀՀ կառավարության 10.10.2018թ. N 1146-Ն որոշման հավելվածի 3-րդ կետի:
	Ընդունվել է ի գիտություն։


	4. Վարչապետի աշխատակազմի կադրերի և անձնակազմի կառավարման վարչություն
	09․08․2021

	
	N 02/46.3/25952-2021

	1. Նախագծով հաստատվող N 2 հավելվածի 3-րդ կետը սահմանում է, որ յուրաքանչյուր ծառայողի համար անմիջական ղեկավարի կողմից հաստատվում է  տարեկան աշխատանքային ծրագիր՝ ելնելով տվյալ ստորաբաժանման իրավասություններին առնչվող, տվյալ մարմնի կանոնադրությամբ սահմանված նպատակներից և խնդիրներից և տվյալ ծառայողի պաշտոնի անձնագրից:
Հարկ է նկատել, որ քննարկվող դեպքում պարզ չէ հաստատվում է իրավակարգավորումը. այն իրենից ենթադրում է անհատական իրավական ակտի ընդունում, սահմանված Ձևի հաստատում, Mulberry փաստաթղթաշարժի համակարգում աշխատանքային ծրագրի հաստատում, թե որևէ այլ գործողություն: Բացի այդ, «ստորաբաժանում» եզրույթն արդյո՞ք ներառում է բազմատարր կառուցվածքային ստորաբաժանման կառուցվածքային միավորը, թե՝ ոչ:

2. Նախագծով հաստատվող N 1 հավելվածի 10-րդ կետը սահմանում է, որ այն դեպքում, երբ կատարողականը գնահատվում է 75 միավորից ցածր, ապա այն համարվում է անբավարար արդյունք, այսինքն՝ ծառայողը չի համապատասխանում իր զբաղեցրած պաշտոնին: 
Հաշվի առնելով այն հանգամանքը, որ հիշյալ իրավակարգավորումը ամրագրված չէ «Քրեակատարողական ծառայության մասին» օրենքի 39-րդ հոդվածում, հետևապես պարզ չէ նաև կատարողականի գնահատման արդյունքում (75 միավորից ցածր գնահատվելու դեպքում) քրեակատարողական ծառայողի՝ իր զբաղեցրած պաշտոնին չհամապատասխանելու իրավական հետևանքը:
Համանման կարգավորում նախատեսված է նաև հարկադիր կատարողների կատարողականի կարգում` արդյունքի անբավարար համարվելու մասով: Սակայն դրա իրավական հետևանքը նույնպես բացահայտված չէ:

3. Նախագծով հաստատվող N 3 հավելվածի 3-րդ կետով սահմանված  կարգավորումը էապես տարբերվում է քրեակատարողական ծառայության համար նախատեսված Նախագծի N 2 հավելվածի 3-րդ կետի պահանջից: Մասնավորապես, քրեակատարողական ծառայության դեպքում սահմանված է, որ յուրաքանչյուր ծառայողի համար անմիջական ղեկավարի կողմից հաստատվում է տարեկան աշխատանքային ծրագիրը, իսկ հարկադիր կատարումն ապահովող ծառայության հարկադիր կատարողների դեպքում՝ Ծառայության յուրաքանչյուր ստորաբաժանման համար, որտեղ առկա են հարկադիր կատարողների պաշտոններ, Գլխավոր հարկադիր կատարողի կողմից հաստատվում է տարեկան աշխատանքային ծրագիրը:
Տվյալ դեպքում, խնդրում ենք ամփոփաթերթում անդրադառնալ այն  առանձնահատկություններին, որը հանգեցրել է տարբերակված կարգավորման անհրաժեշտությանը:

4. Սույն եզրակացության 1-ին կետի նկատառումների համատեքստում առաջարկում եմ քննարկել Նախագծի N 3 հավելվածի 3-րդ և 4-րդ կետի կարգավորումը՝ հաստատելու մասով: Ընդ որում, անհրաժեշտ է հաշվի առնել, որ Գլխավոր հարկադիրի կողմից հաստատվող ստորաբաժանումների տարեկան աշխատանքային ծրագրի առանձին ձև նախագծով սահմանված չէ:

5. Առաջարկում եմ խմբագրել Նախագծով հաստավող N2 և N3 հավելվածների 5-րդ կետերը՝ հանելով «հետո» բառը:

	1․ Ընդունվել է։
Նախագծի N 2 հավելվածի 4-րդ կետը լրացվել է հետևյալ բովանդակությամբ նոր նախադասությամբ․ «Ծառայողի աշխատանքային ծրագիրը կազմվում և անմիջական ղեկավարի ստորագրությամբ հաստատվում է համաձայն N 2 ձևի:»։ Նույնաբովանդակ դրույթ նախատեսվել է նաև Նախագծի N 1 հավելվածում:
Միաժամանակ Նախագծի N 2 հավելվածի 3-րդ կետում հստակեցվել է, որ Գլխավոր հարկադիր կատարողի կողմից հաստատվում է կառուցվածքային ստորաբաժանման աշխատանքային ծրագիրը։






2. Ընդունվել է։ 
Նախագծից հավելվածներից հանվել են ծառայողի զբաղեցրած պաշտոնին չհամապատասխանելու վերաբերյալ դրույթները, միաժամանակ նախագծի հավելվածներում նախատեսվել է հետևյալ բովանդակությամբ դրույթ.  «Կատարողականի գնահատականի արդյունքները հիմք են վերապատրաստման կարիքների գնահատման համար։»։

 









3․ Ընդունվել է ի գիտություն։
Նախագծի նախնական տարբերակում քրեակատարողական, փրկարարական և հարկադիր կատարողների աշխատանքային ծրագրերի հաստատման վերաբերյալ նախատեսվել էին նույնաբովանդակ կարգավորումներ: Սակայն, Հակադիր կատարման ծառայության կողմից ներկայացված առաջարկության հիման վրա, Նախագծի N 2 հավելվածում հարկադիր կատարողների համար նախատեսվել է, որ կառուցվածքային ստորաբաժանման աշխատանքային ծրագիրը հաստատվում է Գլխավոր հարկադիր կատարողի կողմից, իսկ ծառայողի աշխատանքային ծրագիրը՝ անմիջական ղեկավարի կողմից:





4. Ընդունվել է։
Նախագծում կատարվել է համապատասխան լրացում:






5. Ընդունվել է:

